
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
করেছেন। বাঙ্গালী ব্ৰাহ্মণ-কন্যার যা যা শেখা উচিত, তাকে তা শেখােন হয়েছে ;-সে। যাতে লক্ষ্মীর মেয়ে—”
লক্ষ্মী বাধা দিয়া বলিল, “না প্ৰভু, সরস্বতীর মেয়ে—” সন্ন্যাসী হাসিয়া বলিলেন, “বেশ তাই । সে যাতে সরস্বতীর মেয়ে হতে পারে, তার জন্য যথেষ্ট চেষ্টা করা হয়েছে ; সে চেষ্টা সফল ও হয়েছে । কিন্তু একটা কাজ যে এখনও বাকী আছে। তবে সে দিকেও আমার চেষ্টার ক্ৰটী হয় নাই। ঈশানীকে উপযুক্ত পাত্ৰে সমৰ্পণ করতে পারলেই, মা সরস্বতী, বাবা রমেশ, তোমাদের কাৰ্য্য শেষ হয়। তারপর ত তোমাদের তিন জনের ছুটী । দেখ, ছেলে আমি পেয়েছি। আজ পাই নাই—ছয় বৎসর আগেই পেয়েছি। এই ছয় বৎসর আমি তাকে শিক্ষা দিচ্ছি। বুঝেছি মা সরস্বতী, কে সেই ছেলে । তুশি ত জান, আমার শিষ্য ভুবনের ছেলে যাতে লেখাপড়া শেখে, জ্ঞান ধৰ্ম্মে বিভূষিত হয়ে ঈশানীর উপযুক্ত হয়, তার জন্য আমি কত সময় দিয়েছি । ঈশানার লেখাপড়া, ঘর-গৃহস্থালীর কাজ শিখাবার ভার তোমাদের উপর দিয়েছিলাম ; আর ভুবনের ছেলের শিক্ষার ভার আমি নিয়েছিলাম। তুমি ত জান মা, কতদিন বিশ্বনাথকে সঙ্গে নিয়ে এই বাড়ীতে এসেছি ; ঈশানীর সঙ্গে তার লেখাপড়া সম্বন্ধে অনেক আলোচনা করবার অবকাশ দিয়েছি । বিশ্বনাথ এইবার কাশী কলেজ থেকে বি-এ পরীক্ষা দিয়েছে-উত্তীর্ণ নিশ্চয়ই হবে। কলেজের ছাত্রদের মধ্যে সে এখন আদর্শ স্থানীয় ও —কি লেখাপড়ায়, কি ধৰ্ম্মভাবে, কি বিনয়-নম্রতায়, কি পরোপকারে, বিশ্বনাথ বিশ্বনাথেরই দাস ।

		 এই পাতা শেষ সম্পাদিত হয়েছে ১৪:৫৩টার সময়, ২৬ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

